
Mikudagur 30. apríl 2019 ·  Nr. 496 Sosialurin Hugskot og viðmerkingar – send sms til 225000 Bilar

Bilmodell frá 1969
50 ÁR SÍÐAN:

Her eru nøkur bilmodell, sum komu á marknaðin fyri 50 árum síðan. Talan er um Ford 
Capri, Renault 12 og Fiat 128. Bilar sum eisini vóru kendir her heima hjá okkum

Ford Capri var ein rættu­
liga sermerktur bilur, tá 
hann kom á marknaðin. 
Framleiðslan byrjaði í 
november 1968, og bilurin 
kom á marknaðin í 1969. 
Capri hevði sportligt 
design og var eisini 
nevndur tann evropeiski 
Ford Mustang. Sama árið 
var hann kosin ”Årets Bil 
i Danmark 1969”. 

Ford Capri varð 
gjørdur í nógvum ymisk­
um útgávum til 1986. Tað 
var bilasølan Wenzel 
Petersen, ið tá helt til úti 
í Bakka í Havn, sum um­
boðaði Ford.

Renault 12 kom á mark­
naðin í 1969 sum avloysari 
fyri Renault 10. 

Renault 12 varð gjørdur 
sum sedan og sum 
stationcar. Bilurin varð 
framleiddur upp á lisens 
í nógvum ymiskum lond­
um heilt fram til 2004.  
Her hjá okkum koyrdu 
eisini Dacia 1300, sum 
var gjørdur í Rumenia, og 
hevði sama design sum 
Renault 12.  

Firma John W. Thom­
sen í Klaksvík seldi Ren­
ault í 1969. Eitt skifti 
hevði P/F Valdemar 
Lützen umboð upp á 
Renault. Hetta komst av 
at stjórin, Mogens Lützen 
var franskur konsul í 
Føroyum. Í 1971 tók Ivan 
Johansen í Havn við sum 
umboð fyri Renault.

